
Аннотация: Мазкур илмий мақолада қурилиш таълим йўналишларида 

таълим сифатини янада ошириш учун фан таъли ва ишлаб чиқариш 

интеграциясини амалга ошириш усуллари кўрсатилган. Ушбу соҳада кафедра 

профессор-ўқитувчилари томонидан ўтказилган тадбирлар ҳамда уларнинг 

натижалари ёритилган. 

Бугунги глобаллашув, фан-техниканинг жадал суръатларда тараққий 

этиши шароитларида миллий иқтисодиёт рақобатбардошлигини таъминлаш 

чуқур замонавий билимларга эга бўлган юқори малакали мутахассисларни 

тайёрлаш орқали инновациявий илмий ишланмаларни ишлаб чиқаришга кенг 

жорий қилишга эришиш фан, таълим ва бизнесга янги юксак талабларни 

қўймоқда. Ўзбекистон илм-фан равнақ топган юрт ҳисобланади. Ўрта асрлардаёқ 

Хивада Маъмун академияси ташкил этилган. IX‒XIV асрлардаги Шарқ уйғониш 

даври буюк аждодларимиз - замонавий математика, тригонометрия ва география 

фанлари тараққиётига беқиёс ҳисса қўшган Муҳаммад ибн Мусо ал-Хоразмий, 

алгебра фанига асос солган ал-Хоразмий, Ўрта асрларда асосий астрономик 

асбоб – устурлоб назариясини ишлаб чиққан Аҳмад Фарғоний, дунё илм-фанида 

биринчилардан бўлиб денгизлар назарияси ва Ернинг шарсимон глобусини 

яратиш юзасидан ўзига хос янги ғояларни таклиф этган Абу Райҳон Беруний, 

инсониятнинг энг буюк мутафаккирларидан бири унвонига сазовор бўлган Абу 

Али ибн Сино, астрономия соҳасидаги буюк олим сифатида шуҳрат қозонган 

Мирзо Улуғбек каби алломаларимиз жаҳон цивилизациясининг тараққиётига 

бебаҳо ҳиссаларини қўшганлар. Уларнинг оламшумул кашфиётлари, яратган 

илмий мактаблари янги-янги истеъдодли авлодлар тўлқинининг пайдо бўлиши 

ва  вояга етишига олиб келган. Бу эса иқтисодиёт, қишлоқ ва шаҳар 

хўжалигининг жадал ўсиши, ҳунармандчилик ва савдо-сотиқнинг юксак 

даражада ривожланиши, йўллар қурилиши, янги карвон йўлларининг очилиши 

билан бирга курраи- заминда нисбий барқарорлик таъминланишига ҳам хизмат 

қилган. Шарқ даҳоларининг буюк кашфиётларидан ибрат олаётган 

Ўзбекистоннинг ҳозирги давр илм-фан аҳли аждодлари асрлар мобайнида 

вужудга келтирган қонунларни қайта идрок этиб ва янгича баҳолаб, мустақил 

давлатлар қудратини ошириш, замонавий иқтисодиётни шакллантириш ва 

ривожлантириш учун кенг кўламли чуқур илмий тадқиқотларни амалга 

оширмоқдалар. 

Ҳозирги даврда фан таълим ва ишлаб чиқариш интеграцияси таълим 

сифатини юқори даражага кўтаришда  муҳим омиллардан бирига айланди. 

Қурилиш таълим йўналишларида, шу жумладан “Қурилиш материаллари, 

буюмлари ва конструкцияларини ишлаб чиқариш”  таълим йўналиши бўйича 

кадрлар тайёрлашда бир нечта омиллари мавжуд: 

-малакавий амалиётни сифат жиҳатдан янги босқичга кўтариш 

-ихтисослик фанларидан айрим машғулотларни ишлаб чиқариш 

корхоналарида ўтказиш; 

-кафедра профессор-ўқитувчилари томонидан хўжалик шартномаси 

асосида бажарилаётган илмий- тадқиқот ишларида иштирок этиши учун 

талабаларни кўпроқ қамраб олиш; 

-ишлаб-чиқариш корхоналарининг етакчи мутахассисларини талабаларга 

машғулот олиб боришга жалб қилиш; 

-мутахассислик кафедраси қошидаги илмий семинарларга юқори босқич 

талабаларини кенгроқ жалб қилиш ва уларнинг маъруза билан қатнашишларини 

таъминлаш. 

Юқорида кўрсатиб ўтилган тадбирларга комплекс ёндошиш таълим 

сифатини янада оширишда муҳим олмил бўлиб хизмат қилади. Кейинги 

йилларда “Қурилиш материаллари ва буюмлари кафедраси профессор-

ўқитувчилари томонидан фан таълим ва ишлаб чиқариш интеграциясини амалга 

оширишда кўплаб тадбирлар амалга оширилди.  Жумладан, ҳар бир босқич 

талабалари учун малакавий амалиёт ўтказишга алоҳида эътибор қаратилди. 

Амалиётга раҳбар этиб, кафедранинг етакчи профессор-ўқитувчилари ҳамда 

ишлаб-чиқариш корхоналарининг тажрибали мутахассислари тайинланди. Ҳар 

бир талабани амалиётнинг турига мос ҳолда мукаммал ишлаб чиқилган услубий 

кўрсатма билан таъминланди. Услубий кўрсатмада фикрлашга ҳамда кичик 

тадқиқотлар ўтказишга бағишланган мустақил иш мавзуси берилди. Амалиёт 

якунида ишлаб чиқариш корхонасининг мутахассислари иштирокида 

талабаларнинг ҳисоботлари тингланди. Натижада малакавий амалиёт якунида 

эришиладиган самарадорлик янги босқичга кўтарилди. Кафедранинг “Техно 

стандарт тест” МЧЖ ҳамда “Бунёдкор-3” МЧЖ да филиаллари мавжуд бўлиб, 

“Қурилиш материаллари ва буюмлари” фанидан лаборатория машғулотлари, 

“Бетон тўлдирувчилари технологияси”, “Бетон ва темир бетон буюмлари 

технологияси” фанларидан амалий машғулотлари мазкур филиалларда 

ўтказилмоқда.  

Кафедра қошида Қурилиш материаллари ва конструкциялари номли илмий 

семинар фаолият кўрсатаётган бўлиб, семинарда профессор-ўқитувчилар, 

магистрантлар ҳамда иқтидорли талабалар мунтазам иштирок этмоқдалар. 

Семинар ишида мазкур соҳа бўйича ишлаб чиқариш корхоналарининг муҳандис-

техник ходимлари ҳам ўз маърузалари билан қатнашмоқдалар. Таълим сифатини 

оширишга қаратилган тадбирлар ўзининг ижобий натижасини бермоқда. 

Жумладан кейинги уч йил ичида ушбу таълим йўналиши бакалавр босқичини 

битирган 19 нафар талаба магистратура босқичида таҳсил олди. Шулардан 9 

нафари Тошкент архитектура-қурилиш институтида, 2 нафари Хитойнинг 

нуфузли университетларида, 1 нафари Россия федерациясининг университетида 

8 нафари эса Наманган муҳандислик қурилиш институтининг турли 

магистратура мутахассисликларида таҳсил олмоқда.  Ҳозирги кунда кафедра 

профессор-ўқитувчилари Россия федерациясининг Жанубий Урал Давлат 

университети, Новосибирск Давлат архитектура-қурилиш университети, М. 

Ауэзов номли Жанубий Қозоғистон университети билан ҳамкорлик шартномаси 

асосида биргаликда кадрлар тайёрлашни йўлга қўймоқдалар.   

